
Shtëpia e bardhë 
Zyra e sekretarit për shtyp 

 

Deklaratë e presidentit Obama në takimin e Këshillit Veri-Atlantik 
 

Palaiz de la Musique et Des Congres 
Strazbur, Francë 

 
Presidenti Obama:  Ju faleminderit shumë.  Dua deklaratën time t'ua drejtoj drejtpërdrejt 
delegacioneve të Shqipërisë dhe Kroacisë dhe lidershipeve të tyre:  Mirë se erdhët në NATO.  
Jemi të emocionuar për pjesëmarrjen e juaj.  Aleanca atlantike mbush 60 vjet dhe fakti që edhe 
më tej pranojmë anëtare të reja flet për vitalitetin tonë.   
 
Mendoj se është me rëndësi të potencohet se edhe Kroacia edhe Shqipëria kanë bërë shumë në 
emër të Aleancës, duke përfshirë 140 ushtarë shqiptarë dhe 296 kroatë që shërbyen në 
Afganistan.  Kjo tregon se ato do të japin kontribut të madh për Aleancën. 
 
Për të dyja shtetet, kontributet e juaja të mëdha, kontributet e juaja proporcionalisht të mëdha 
për angazhimet e përbashkëta të NATO-s, demonstrojnë se kjo për ju ka qenë me prioritet, dhe 
ne u jemi mirënjohës për këtë.  Njëkohësisht krenohemi që ju kemi aleatë. 
 
Urime poashtu edhe për progresin që e keni bërë në reformat e mëdha, të cilat ju kanë sjellur 
deri këtu.  Të dy vendet kanë arritur shumë, dhe nëse vazhdoni në këtë drejtim do të jeni edhe 
më afër integrimit euro-atlantik. 
 
Me rastin e mirëpritjes së Shqipërisë dhe Kroacisë në NATO poashtu dëshiroj të potencoj se kjo 
nuk do të jetë hera e fundit që kemi një ceremoni të këtillë, dhe pres ditën kur do të mund t'i 
dëshirojmë mirëseardhje Maqedonisë në Aleancë.  Dera e antarsimit do të mbetet e hapur për 
vendet tjera të cilat i përmbushin standardet e NATO-s dhe mund të japin kontributin e tyre për 
sigurinë e përbashkët. 
 
Tani e ftoj sekretarin general si dhe presidentët e Shqipërisë dhe Kroacisë të më bashkangjiten.  
E kemi origjinalin e marrëveshjes të arkivuar në Shtetet e Bashkuara, mirëpo edhe dy kopje të 
cilat do të ua japim presidentëve të të dy vendeve.  Ju lutem të më bashkangjiteni në tavolinë.  
(Duartrokitje) 
 


